Esmiralda KOLANECI

CESHTJA SHQIPTARE NE KONTEKSTIN E KRIZES
LINDORE: DINAMIKAT GJEOPOLITIKE DHE
DIPLOMACIA E FUQIVE TE MEDHA

Abstrakt:

Ky punim analizon trajektoren e ¢éshtjes shqiptare brenda matricés
komplekse té Krizés Lindore, duke interpretuar ndérveprimin dialektik
midis antagonizmave hegjemoniké té Fugive té Médha, procesit té
dekompozimit institucional té Perandorisé Osmane dhe konsolidimit
té Lévizjes Kombétare Shqiptare. Artikulli pohon se intervali kohor
1877-1881 shénoi njé metamorfozé strukturore té ¢éshtjes shqiptare,
duke e shndérruar faktorin shqiptar nga njé problematiké té brendshme
té Portés sé Larté né njé variabél gjeopolitik té pashmangshém né
diskursin diplomatik ndérkombétar. Pérmes shqyrtimit té Traktatit té
Shén Stefanit dhe Kongresit té Berlinit, dokumentohet asimetria midis
aspiratave legjitime pér vetévendosje dhe “indiferencés sé organizuar”™
té kancelarive evropiane, té cilat e trajtuan popullsiné shqiptare si
njé entitet demografik pasiv dhe pa subjektivitet juridik. Njé vémendje
e vecanté i kushtohet rolit nxités té Lidhjes Shqiptare té Prizrenit, si
manifestimi i paré i strukturuar i ndérgjegjes politike dhe subjektivitetit
institucional kombétar, pérballé margjinalizimit sistematik té aspiratave
shqiptare gjaté punimeve té Kongresit té Berlinit.

Fjalét kyc: Kriza Lindore, Céshtja Shqiptare, Lidhja Shqiptare e
Prizrenit, Kongresi 1 Berlinit, subjektiviteti juridik.

Konfigurimi strukturor i Krizés Lindore

Kriza Lindore e shekullit XIX nuk pérfagéson thjesht njé sekuencé
konfliktesh binare ndérmjet dy perandorive rivale, por njé paradigmé
gjeopolitike shumédimensionale, q& shénoi fundin e sistemit té
Koncertit Evropian dhe kalimin drejt logjikés s€ Realpolitik-€s. Ky

proces nuk rrodhi vetém nga dekompozimi progresiv i Perandorisé
Osmane, por ishte rezultat i ndérveprimit kompleks midis shpérbérjes
institucionale t€ Portés s€¢ Larté dhe rivaliteteve hegjemonike t&
Fuqgive té Médha pér rishpérndarjen e sferave té€ ndikimit.! Analiza
historiografike bashkékohore e vleréson kété krizé€ si njé pikétakim
kritik ku ekspansioni perandorak rus dhe rishpérndarja e ekuilibrave
evropiané€ pas unifikimit gjerman dhe italian diktuan fatin e popujve
ballkaniké.

Mekanizmi diplomatik i pérdorur nga Fugqité e Médha evoluoi né
ményré drastike q€ nga Traktati 1 Kycyk Kajnarxhisé, i cili 1 dha Rusisé
“licencén” e paré intervencioniste pérmes protektoratit mbi subjektet
ortodokse brenda territoreve osmane. Gjaté krizés s€ viteve 1875-1878,
ky arsenal u pasurua me vektoré t€ rinj strategjiké: pansllavizmi u
instrumentalizua si njé ideologji mobilizuese pér t&€ maskuar ambiciet
gjeostrategjike ruse, ndérsa parimi i ekuilibrit t€ forcave u shndérrua né
nj€ mekanizém rregullator ku interesat e kombeve té vegjél u sakrifikuan
sistematikisht pér té ruajtur stabilitetin kontinental.?

Degradimi strukturor i Perandoris€ Osmane, sinjalet e para té té
cilit u shfagén pas ndaljes sé avancimit ushtarak para Vjenés né vitin
1683, u intensifikua ndjeshém gjaté gjysmés s€ dyté té shekullit XIX, si
rrjedhojé e kombinimit t€ faktoréve endogjené dhe ekzogjené. Brenda
perandorisé, reformat e Tanzimatit (1839-1876), té cilat kishin synuar
modernizimin administrativo-kushtetues sipas modeleve peréndimore,
veganérisht modelit juridik francez post-napoleonik, paradoksalisht
intensifikuan erozionin institucional dhe destabilizuan ekuilibrat
tradicionale té pushtetit.’* Hatt-i Humayuni i vitit 1856, duke proklamuar

! Théngjilli, P. (1997). Historia e Perandorisé¢ Osmane. Tirané: SHBLU, f. 177-197.
Shih, Anderson, M. S. (1966). The Eastern Question 1774-1923: A Study in Interna-
tional Relations. London: Macmillan, f. 180-220.

2 Schumacher, L. R. (2014). “The Eastern Question as a Europe question: Viewing the
ascent of Europe through the lens of Ottoman decline”. Journal of European Studies,
44(1), 64-80. https://doi.org/10.1177/0047244113508363

3 Sluglett, P. & Yavuz, M. H. (2011). War and Diplomacy: The Russo-Turkish War
of 1877-1878 and the Treaty of Berlin. Salt Lake City: University of Utah Press,
f. 1-28. https://dx.doi.org/10.1353/book41455; Schumacher, L. R. (2014). “The
Eastern Question as a Europe question: Viewing the ascent of Europe through the
lens of Ottoman decline”, Journal of European Studies, 44(1), 64-80. https://doi.
org/10.1177/0047244113508363

baraziné formale juridike té€ t€ gjithé subjekteve perandorake pavarésisht
besimit, nxiti pritshméri, qé aparati administrativ osman nuk kishte
kapacitet t’i realizonte, duke gjeneruar tensione té reja identitare dhe
kombétare. Politika reformuese osmane, e njohur si Tanzimat, e zbatuar
né territoret shqiptare, u shoqérua me kontradiktat e brendshme té
saj: modernizimi 1 aparatit shtetéror nuk pérfshiu njohjen e identitetit
gjuhésor shqiptar si kategori administrative ose arsimore. Mohimi
kategorik 1 t€ drejtave etno-kombétare, arsimimit né gjuhén amtare dhe
aspiratave pér autonomi administrative, u kombinua me zé€vendésimin
e elitave administrative vendase me funksionaré osmané. Kéto procese
shérbyen si katalizatoré té organizimit politik kombétar shqiptar.
Pikérisht ky vakum institucional ndérmjet premtimeve reformiste
osmane dhe realitetit t&¢ mohimit sistematik stimuloi intelektualét e
Rilindjes drejt formulimit t&€ programit kombétar.*

Konteksti diplomatik evropian 1 viteve 1870 u rimodelua
rrénjésisht nga dy procese paralele. Bashkimi gjerman nén egjidén e
Bismarkut dhe risorgimento-ja italiane kishin rishpérndaré raportet e
fuqis€ kontinentale, duke minuar pozitat ¢ perandorive tradicionale
koloniale. Austro-Hungaria, pas disfatés ndaj Prusis€ (1866), orientoi
ambiciet ekspansioniste drejt Gadishullit Ballkanik, duke synuar
kontrollin e rrugéve tregtare adriatike dhe mandatin mbi Bosnjé-
Hercegovinén. Rusia Cariste, né kérkim té rehabilitimit t€ prestigjit
pas Luftés sé Krimesé, instrumentalizoi platformén pansllaviste si mjet
pér rimékémbjen e ndikimit ndérkombétar, strategji kjo e ndértuar me
kujdes institucional gjaté dy dekadave parakrizé.

Ndérkaq, situata socio-ekonomike e popullsisé shqiptare gjaté
késaj periudhe karakterizohej nga varféria endemike, arbitrariteti
administrativ, mohimi sistematik i t€ drejtave kombétare dhe taksat e
rénda kishin reduktuar nivelin e jetesés né minimumin ekzistencial.
Kérkesat e shuméheréshme té shoqéris€ shqiptare drejt Portés sé Larté
kishin mbetur pa asnjé reagim institucional konkret. Kjo indiferencé
strukturore e pushtetit gendror ndaj nevojave shoqérore shqiptare
stimuloi dhe intensifikoi veprimtariné politike té elitave intelektuale

* Frashéri, K. (1989). Lidhja Shqiptare e Prizrenit. Tirané: Akademia e Shkencave, f.
45-52; Gawrych, G. W. (2006). The Crescent and the Eagle: Ottoman Rule, Islam and
the Albanians, 1874-1913. London: 1. B. Tauris, f. 15-42.

rilindése, té cilat, duke u frymézuar nga ideté revolucionare té shekullit
té Iluminizmit dhe t€ Revolucionit Francez, formuluan njé platformé
politike me dimension mbarékombétar.’

Marréveshja e Rajhshtadit dhe dimensioni diplomatik
i ¢éshtjes shqiptare

Dinamikat diplomatike t€ vitit 1876 e vendosén ¢éshtjen shqiptare,
ndonése né njé form€ embrionale dhe indirekte, brenda paradigmés sé
diplomacis€ shumépaléshe evropiane. Takimi sekret 1 Rajhshtadit, i
zhvilluar mé 8 korrik 1876, ndérmjet Carit Aleksandér II t&€ Rusisé dhe
Perandorit Franc Jozef t& Austro-Hungaris€, shogéruar nga ministrat e
tyre t€ jashtém Gorgcakov dhe Andrassy, pérfaqésoi tentativén e paré pér
rregullimin paraprak té sferave t& influencés né Gadishullin Ballkanik,
pérballé kolapsit t€ pritshém t€ status quo-sé osmane. Ky komunikim
diplomatik, i1 cili u materializua pérmes dy notave té veganta dhe jo
né njé traktat formal zyrtar, tentoi t€ kodifikonte modalitetet e njé
rikonfigurimi territorial né€ rast t€ shpérbérjes pérfundimtare té autoritetit
té€ Portés s€ Larté né Evropén Juglindore.®

Relevanca analitike e Rajhshtadit pér trajektoren historike té ¢éshtjes
shqiptare géndron né pikén e kontestuar ndérmjet dy perandorive lidhur
me arkitekturén politike t€ rajonit. Ndérsa Rusia Cariste, ¢ udhéhequr
nga parimet e pansllavizmit, ushtroi njé veto kategorike ndaj propozimit
austro-hungarez pér krijimin e njé njésie autonome shgqiptare, Vjena
zyrtare e konceptonte njé€ entitet té tillé si njé “shtet-tampon” strategjik,
1 domosdoshém pér t€ frenuar ekspansionin sllav drejt brigjeve té
Adriatikut. Midis pikave t€ Marréveshjes s¢ Rajhshtadit, nén trysniné
austriake, u fut edhe premtimi se “Bullgaria, Rumelia Lindore dhe
Shqipéria do ta fitonin autonominé” né rast se Perandoria Osmane
do té shkatérrohej, premtim 1 cili ishte mjaft 1 paqarté dhe pa konturé
territorial, por me réndési emblematike. Si¢ nénvizon studiuesi Rizaj,
ishte kjo hera e par€, qé emri Shqipéri nuk po trajtohej nga diplomacia

> Akademia e Shkencave e Shqipérisé (2002). Historia e Popullit Shqiptar. VEIL. 1II.
Tirané: Toena, f. 95-118; Skendi, S. (1967). The Albanian National Awakening, 1878-
1912. Princeton: Princeton University Press, f. 1-27.

¢ Akademia e Shkencave e Shqipérisé (2002)..., f. 110-118.

evropiane vetém si njé shprehje gjeografike, por si njé faktor i ri
ballkanik.” Kjo asimetri interesash gjeopolitike midis dy fuqive
rivale, sa 1 pérket ¢éshtjes shqiptare, do t&€ pérbénte boshtin e tensionit
diplomatik evropian deri né prag t€¢ Kongresit t€ Berlinit. Paralelisht,
politika britanike gjaté késaj periudhe mbeti e ankoruar né doktrinén e
integritetit territorial osman, duke e konsideruar ¢é€shtjen shqiptare si
nj€ ¢éshtje t€ dorés sé dyté, e cila mund té instrumentalizohej vetém né
funksion t€ ruajtjes sé ekuilibrave né Mesdhe.?

Né rrafshin e marréveshjeve sekrete, ishte Konventa e Budapestit
(janar-mars 1877) ajo g€ formalizoi neutralitetin austro-hungarez,
duke 1 ofruar Rusis€ “licencén gjeopolitike” pér t& iniciuar ndérhyrjen
ushtarake kundér Perandorisé Osmane, né kémbim té aneksimit té
Bosnjé-Hercegovinés.” Ky pakt sekret e la hapésirén shqiptare né njé
vakum mbrojtjeje diplomatike, duke e ekspozuar ndaj pretendimeve
aneksioniste t€ shteteve ballkanike fqinje. Dokumentet austro-
hungareze t€ periudhés tregojné garté se zyrtarét e Vjenés zyrtare ishin
t& vetédijshém pér kété vakum, por e trajtuan ¢éshtjen shqiptare si té
negociueshém pér interesa té tjera strategjike mé prioritare.

Né planin e brendshém, peizazhi politik shqiptar gjaté vitit 1876
karakterizohej nga fragmentarizmi organizativ dhe diversiteti strategjik.
Projekti partikularist i kapedanit t€¢ Mirdités, Preng Bibé Doda, i cili
synonte krijimin e njé principate autonome mirditore me mbéshtetje
taktike ruse, u perceptua nga elitat e Rilindjes si fragmentarizém i
rrezikshém, duke cenuar kohezionin e Lévizjes Kombétare. Ndonése
rezistenca e armatosur ¢ mirditoréve, né fund té vitit 1876, arriti té
paralizonte pérkohésisht arteriet komunikuese Shkodér-Prizren, ajo
u shtyp pérfundimisht nga ekspedita osmane né€ Orosh mé 22 prill
1877.1° Ky déshtim i hapi rrugén njé cilésie té re t€ organizimit politik

7 Rizaj, G. (2011). Shqipéria e Sipérme 1800-1913. Prishtiné: Instituti Albanologjik.
§ Dauti, D. (2018). Britain, the Albanian Question and the Demise of the Ottoman
Empire 1876-1914. PhD thesis, University of Leeds. https://etheses.whiterose.ac.uk/
id/eprint/20950/ f. 25-48. Shih, Sluglett & Yavuz (2011)..., f. 35-60.

? Skendi, S. (1953). “Beginnings of Albanian Nationalist and Autonomous Trends:
The Albanian League, 1878-1881”. The American Slavic and East European Review,
12(2), 219-232. https://doi.org/10.2307/2491677

10 Sohrabi, N. (2018). “Reluctant Nationalists, Imperial Nation-State, and Neo-Otto-
manism: Turks, Albanians, and the Antinomies of the End of Empire”. Social Science

mbaréshqiptar, i cili do t€ kulmonte me Lidhjen e Prizrenit, si njé
pérgjigje integrale ndaj vendimeve té Traktatit t€ Shén Stefanit."!

Lufta ruso-turke dhe pasojat e Traktatit té Shén Stefanit

Avancimi 1 antagonizmave imperial, € kulmoi me shpalljen zyrtare
té luftés nga Rusia Cariste ndaj Perandorisé¢ Osmane, mé 24 prill 1877,
ishte produkt 1 nj€ seri zhvillimesh diplomatike té mirékalkuluara, t&
cilat e kishin béré konfliktin t&€ pashmangshém. Ky konflikt paraqiste
projektin e rishpérndarjes hegjemonike té forcés, i iniciuar pas refuzimit
osman t€ Protokollit t&€ Londrés dhe i legjitimuar népérmjet retorikés
mbrojtése mbi popullsité ortodokse. Avancimi i forcave ruse u ndal nga
rezistenca e jashtézakonshme osmane gjaté rrethimit t€ Plevnés (korrik-
dhjetor 1877), episod ushtarak, 1 cili e modifikoi dinamikén e fushatés
dhe e shtyu konfliktin drejt dimrit 1877-1878.!> Shembja e mbrojtjes
osmane né€ Plevné dhe avancimi i ushtrisé ruse drejt Stambollit e
detyruan Portén t€ pranonte kushtet e kapitullimit."

Traktati 1 Shén Stefanit, i nénshkruar mé 3 mars 1878 ndérmjet
Ignatiev nga ana ruse dhe Safet Pashés nga ana osmane, sanksiononte
pasoja té rénda pér popullin shqiptar. Dispozitat kryesore té traktatit
parashikonin: (a) krijimin e “Bullgarisé s¢ Madhe” autonome, shteti
satelit 1 Rusis€, me kufij qé shtriheshin nga Danubi deri te Egje dhe
nga Deti 1 Zi deri te Ligeni 1 Ohrit, duke pérfshiré territore me shumicé
kompakte shqiptare (kazaté e Korcés, Bilisht, Pogradec, Strugés, Dibrés,
Kércovés, Gostivarit, Tetovés, Shkupit dhe Kacanikut); (b) pavarésiné
e ploté t€ Rumanis€, Serbis€¢ dhe Malit t€ Zi; (c) zgjerimin territorial
té Serbisé drejt Kosovés veriore dhe shtimin e Malit t€ Zi me zona té
banuara kompakte nga shqiptarét (Plava, Gucia, Ulqini, Hoti, Gruda,
Tuzi, Kelmendi, Rugova).'

History, 42(4), 840-845. Shih, Frashéri, K. (1989), vep. cit., f. 60-70.

11" Skendi, S. (1953)..., 219-232.

12 Frashéri, K. (1989)..., f. 105-115; Shih, Belegu, Xh. (1939). Lidhja e Prizrenit dhe
veprimet e saj. Tirané, f. 18-30; Sluglett & Yavuz (2011)..., f. 62-90.

13 Heraclides, A., & Kromidha, Y. (2023). The rise of Albanian nationalism, Greek-Al-
banian Entanglements since the Nineteenth Century, Routledge, 28.

14 Kontekstin tragjik té traktatit e réndonte edhe situata humanitare e krijuar gjaté
veté luftés: si¢c dokumenton Gawrych, gjaté operacioneve ushtarake té viteve 1877-

Dimensioni katastrofik i traktatit pér shqiptarét géndron jo vetém
né€ fragmentimin territorial, por sidomos, dhe kjo €shté teza gendrore
e analizés historiografike bashkékohore, né heshtjen absolute mbi
ekzistencén e popullit shqiptar si subjekt juridiko-ndérkombétar. Emri i
Shqipéris€ dhe i shqiptaréve nuk figuron askund né€ materien e traktatit.
Kjo heshtje sistematike, e motivuar nga ideologjia pansllaviste e Rusisé
Cariste, e cila e trajtonte Gadishullin Ballkanik si terren ekskluziv té
interesave sllave, konfirmoi vlerésimin e rilindésit Abdyl Frashéri, i
cili, né géndrimin e tij t€ datés 12 prill 1878, paralajméronte se traktati
nuk shénonte vegse hapin e paré drejt asgjésimit té identitetit shqiptar.'®
Vlerésim me kété qéndrim kishte formuluar edhe Sami Frashéri, duke
e konceptuar heshtjen osmane dhe até ndérkombétare, si simptomé t&é
relativizimit gjeopolitik t&€ ¢éshtjes shqiptare. Kjo heshtje reflektonte
aplikimin koherent t€ doktrinés pansllaviste, e cila konceptonte
hapésirén etnike shqiptare si ferra nullius diplomatike, pra si territor té
disponueshém mbi bazén e logjikés kompensuese ndérmjet shteteve.'®

Lajmi mbi pérmbajtjen e Traktatit t€¢ Shén Stefanit, i cili u bé 1
njohur zyrtarisht né prill 1878, nxiti reagimin e popullsis€ shqiptare,
i cili ishte 1 menjéhershém dhe transversal, duke kapércyer dallimet
fetare dhe krahinore. Gazeta ¢ Hamburgut, né pranverén e vitit 1878,
raportonte se shqiptarét ishin t€ vendosur ta kundérshtonin traktatin me
té gjitha mjetet, deri te lufta e armatosur. Telegrami 1 459 banoréve

78, ushtria serbe shpérnguli dhe déboi shumicén e popullsisé muslimane t€ Sanxhakut
té Nishit dhe rrethinave té Toplicés drejt Vilajetit t& Kosovés, valé refugjatésh kjo qé
rriti dramatikisht tensionet dhe shérbeu si njéri prej faktoréve nxités t€ mobilizimit
shqiptar. Ndérkohé, né jug, mé 27 shkurt 1878, forca greke nén udhéheqjen e Minoas
Lapasit dhe Gogo Stefanit zbarkuan né Sarandé, duke u shpérndaré vetém mé 4 mars
nga njésité osmane té dérguara nga Janina, episod i cili tregoi konkretisht kércénimin
e dyfishté serb-grek ndaj territoreve shqiptare. Marréveshja sekrete ¢ Budapeshtit, 15
janar 1877 dhe 18 mars 1877. Shih tekstin e ploté né: Frashéri, K..., Shtojca I, f. 310-
315. Historia e Popullit Shqiptar (2002)..., f. 128-142. Gawrych, G. W. (2006). The
Crescent and the Eagle, f. 62-64.

15 Shih, Frashéri, K. (1989), vep. cit., f. 115-125. Gerolymatos, A. (2013). “From the
Eastern Crisis, 1875-1878 to the Outbreak of the Balkan Wars, 1912: Great Power
Rivalry and Diplomacy”. Journal of Modern Hellenism, 29, 72-78.

16 Gawrych, G. W. (2006). The Crescent and the Eagle: Ottoman Rule, Islam and the
Albanians, 1874-1913. London: 1. B. Tauris, f. 44-63; Skendi, S. (1967). The Albanian
National Awakening, 1878-1912. Princeton: ..., f. 28-47.

myslimané dhe té krishteré té Tetovés drejtuar ambasadorit francez né
Stamboll (maj 1878) déshmon me forcé simbolike unitetin e popullsisé
shqiptare: “si shqiptaré, jemi si degét e té njéjtit trung, nuk kemi asnjé
mosmarréveshje dhe jetojmé té gjithé té bashkuar”.!”

Nga diplomacia bilaterale drejt frontit té unifikuar kombétar

Paralel me zhvillimet ushtarake té vitit 1877, qarqet atdhetare
shqiptare shénuan njé kthesé cilésore n€ materializimin e kérkesave té
tyre, duke kaluar nga reagimet spontane né njé strategji t€ miréfillté
politike. N& maj t& vitit 1877, né Janin€ u formua Komiteti Shqiptar
nén udhéheqgjen e Abdyl Frashérit, 1 cili shénoi momentin e paré té
artikulimit t& subjektivitetit politik kombétar pérmes instrumenteve
té diplomacisé moderne, si memorandumet, peticionet dhe negociatat
direkte.

Memorandumi i Janin€s u ndértua mbi tre shtylla argumentuese té
strukturuara juridikisht: (a) argumenti historik: titulli juridik territorial
1 bazuar n€ vazhdimésing historike; (b) argumenti demografik: parimi i
etnicitetit, duke véné né pah shumicén kompakte shqiptare né vilajetet
e Janinés, Kosovés, Manastirit dhe Shkodrés; si dhe (c) argumenti
strategjik: vlera gjeopolitike e shqiptaréve si faktor stabilizues kundér
ekspansionit sllav.

Komiteti i Janinés ndérmori bisedime strategjike me palén greke
pér njé aleancé antiosmane, duke ofruar garanci territoriale né favor
té Greqis€ (Thesalin€é dhe Magedoning€) n€ kémbim té njohjes greke té
principatés shqiptare t€ pavarur, me kufij nga Kosova né veri, deri né
Prevezé né jug.'® Dy raundet e bisedimeve shqiptaro-greke, korrik 1877
dhe dhjetor 1877, déshtuan si rezultat 1 refuzimit grek pér t€ njohur
kufijté shqiptaré, vecanérisht ato t&€ Epirit jugor, té cilin Athina zyrtare
e pretendonte si territor helen. N& kéto negociata lexohet aplikimi i
diplomacisé bilaterale me pretendime té artikuluara territoriale. Oferta
shqiptare reflektonte adoptimin e logjikés kompensuese, karakteristiké

17 Historia e Popullit Shqiptar, véll. IL, f. 120-125.

18 Hoxha, A. R. (2009). “Lidhja e Prizrenit dhe Céshtja Shqiptare gjaté viteve 1878-
1881 né dokumentet amerikane”, f. 5-10. Mile, L. (1971). “Kthimi i Lidhjes s€ Priz-
renit dhe Greqia sipas dokumenteve franceze”. Studime Historike, 2, f. 86-102.

e diplomacisé€ evropiane, ndérsa déshtimi i negociatave, shkaktuar nga
refuzimi grek 1 nocionit t€ etnicitetit si parim kufitar dhe nga pretendimi
1 Athinés mbi Epirin jugor e detyroi Komitetin Shqiptar té riorientojé
strategjin€ drejt diplomacisé multilaterale. Raporti 1 konsullit francez
Moro konfirmon dhe vleréson propagandén asimiluese greke ndaj
popullsisé shqiptare ortodokse, duke konstatuar se pavaré€sisht dhunés
kulturore shekullore, shqiptarét e besimit ortodoks nuk ishin helenizuar
dhe ruanin identitetin e tyre té vecanté kombétar, duke e dalluar garté
identitetin etnik nga identiteti fetar."”

Ky vézhgim diplomatik francez vérteton empirikisht karakterin
shuméfetar t€ identitetit kombétar shqiptar dhe kundérshton tezat
reducioniste té historiografisé greke.?

Disfata e bisedimeve me Greqiné, e kombinuar me pérparimin e
shpejté t€ forcave ruse gjaté dimrit 1877-1878, e detyroi Komitetin e
Stambollit, organizatén pasardhése e Komitetit t€ Janinés, themeluar
nga fundi 1 vitit 1877 me personalitete si Abdyl Frashéri (kryetar),
Pashko Vasa, Sami Frashéri, Jani Vreto dhe Ymer Prishtina, té rishikonte
platformén politike.

Ndryshimi thelbésor 1 strategjisé konsistoi né braktisjen e
gé€llimit t€ pavarésisé s€ ploté dhe adoptimin e kérkesés pér autonomi
administrative brenda Perandorisé Osmane, me bashkimin e té katér
vilajeteve shqiptare (Shkodrén, Kosovén, Manastirin dhe Janinén)
né njé njési administrative t€ unifikuar.?’ Ky adaptim strategjik nuk
reflektonte heqje doré nga vizioni 1 emancipimit kombétar, por ishte
1 motivuar nga vlerésimi realist i ekuacionit gjeopolitik, sipas té
cilit, megenése pavarésia e plot€ nuk gjente mbéshtetje nga asnjé
Fuqi e Madhe, autonomia administrative paraqitej si shkalla e paré e
realizueshme brenda kushteve ndérkombétare ekzistuese. Kjo qasje
déshmon pér maturimin politik té rilindésve, si dhe aftésiné e pérshtatjes
sé kérkesave, sipas mundésive objektive.

1 AMAE, Vol. 389, (Raport nr. 62), Raporti i konsullit Moro, Janing, 7 janar 1877.
Shih, Raporti nr. 105, 9 néntor 1877.

20 Historia e Popullit Shqiptar, véll. II, f. 132-135.

2l Belegu, Xh. (1939)..., f. 38-50.

Kongresi i Berlinit: Mekanizmi hegjemonik multilateral shpérfillja
e faktorit shqiptar

Reagimi i koordinuar i Fuqive t¢ Mé&dha ndaj Traktatit t€ Shén
Stefanit nuk u diktua nga shqeté€sime humanitare apo nga parime
té¢ vetévendosjes etnike, por nga kalkulimet sekrete t€ interesave
gjeostrategjike rivale. Britanis¢ s& Madhe, nén kryeministrin
Beaconsfield, Traktati 1 Shén Stefanit 1 rrezikonte rrugét tregtare drejt
Indisé dhe Gjirit Persik, ndérkohé qé ministria Salisbury artikulonte
hapur se synimet ruse kércénonin “ekuilibrin e forcave” dhe kalimin e liré
népér Dardanele. Austro-Hungaria kundérshtonte krijimin e Bullgarisé
s€¢ Madhe, si shkelje flagrante t& Marréveshjes sekrete t&€ Budapestit
dhe si kércénim ndaj planeve té saj ekspansioniste né Ballkan. Presioni
i konsoliduar i kétyre dy fuqive, i mbéshtetur nga fuqia detare britanike
dhe perspektiva e aleancés austro-gjermane, e detyroi Rusing Cariste té
pranonte rishikimin e traktatit.??

Kongresi i Berlinit, i mbledhur mé 13 gershor 1878 dhe pérfunduar
mé 13 korrik 1878, paraqget instancén paradigmatike t€ funksionimit
té diplomacisé, si mekanizém t€ menaxhimit hegjemonik t&¢ rendit
ndérkombétar. I kryesuar nga kancelari Bismark, i cili kishte deklaruar
veten si “ndérmjetés i ndershém”, formulim i cili maskonte rolin de
facto t€ arbitrit suprem, paraqiste njé risi t€ réndésishme né historiné
e diplomacis€ evropiane. Kongresi operoi si forum ku gjashté Fuqité
e Médha negociuan rishpérndarjen e ekuilibrave ballkaniké sipas
pérllogaritjeve t€ interesit reciprok, jo sipas parimeve té drejtésisé ose
vetévendosjes. Pér heré t& paré€ ishte deklaruar zyrtarisht se Fugqité e
Médha do té diktonin vendimet, duke 1éné me vetédije jashté mekanizmit
vendimmarrés, jo vet€ém shtetet e vogla evropiane, por popujt
ballkaniké, fati i té ciléve do té ishte objekt i diskutimeve. Bisedimet
sekrete, t€ mbajtura paralelisht me seancat plenare, formalizuan ndarjet
e territoreve sipas interesave té paracaktuara, duke i dhéné Kongresit
karakterin e njé tregu gjeopolitik ku “placka” ballkanike shpérndahe;
mes fuqive sipas peshés relative té secilés.”

2 Telegrami i konsullit anglez Kirby Green drejtuar Lordit Beaconsfield, 13 gershor
1878, shih, Historia e Popullit Shqiptar, véll. II, f. 138.

3 (Ozkan, E. (2022). “An Analysis of the Effect of the 1878 Berlin Treaty on Diplo-
matic Policy Making”. The Journal of Southeastern European Studies, (38), 63-86.
https://doi.org/10.26650/gaad.1144714

Mospérfagésimi institucional dhe déshpérimi diplomatik shqiptar

Pozicioni shqiptar né Kongresin e Berlinit ishte strukturalisht i
pafavorshém: ndérkohé q€ monarkité ballkanike (Serbia, Mali i1 Zi,
Bullgaria, Greqia) kishin aleaté t& Fuqive t¢ Médha, g€ u paraqitnin
kérkesat territoriale, shqiptarét nuk gé€zonin asnjé mbéshtetje
diplomatike institucionale. Pér Fugqité e Médha ¢éshtja shqiptare ishte
element irrelevant né ekuacionin gjeopolitik evropian. Shgqiptarét
ekzistonin vetém si materie demografike pasive, jo si komb i zoti mbi
fatin e vet.”* Megjithaté, refuzimi i kancelarit Bismark pér té pranuar
delegacionin shqiptar t€ kryesuar nga Abdyl Frashéri dhe Jani Vreto
ka dimensionin e tij juridik, ku sipas procedurave té ius publicum
europaeum, vetém shtetet me sovranitet t€ njohur kishin locus standi
para kongreseve multilaterale. Deklarata e Bismarkut, se shqiptarét nuk
ekzistojné si komb, nuk ishte thjesht pohim etnografik, por afirmim
normativ, ku njékohé&sisht né njé interpretim ekstensiv argumenton
izolimin komunikativ protokollar dhe mospraniné absolute té ¢do
referencé ndaj shqiptaréve né tekstin final té traktatit.®

Lidhja Shqiptare e Prizrenit dhe Komiteti i Stambollit 1 paraqitén
Kongresit memorandume dhe peticione, duke artikuluar me forcé
argumentin se njohja e kombésisé shqiptare dhe formimi i njé vilajeti
autonom shqiptar ishin jo vetém akt drejtésie historike, por edhe
imperativ strategjik evropian kundér synimeve ekspansionist sllav.?
Memorandumi historik i 13 gershorit 1878, drejtuar Lordit Beaconsfield,
artikulonte tezén shqiptare me saktési juridiko-politike: pavarésia e
Shqipérisé ishte jo vetém né interes t&€ shqiptaréve, por dhe t€ Evropés,
e cila kishte interes strategjik, qé ky shtet t&€ shérbente si “mburojé
kundér invazionit sllav”’. Memorandumi argumentonte se Fugqité e
Médha, pér t€ garantuar paqen afatgjaté, duhej t€ formonin shtete sipas
parimit t€ kombésisé, gjeografisé dhe historis€. Shqiptarét, “duke gené

24 Stoianovich, T. (1967). “Review of The Albanian National Awakening, 1878-
1912, by S. Skendi”. The American Historical Review, 73(2), 537-538. https://doi.
org/10.2307/1866287

2 Ozkan, E. (2022). “An Analysis of the Effect of the 1878 Berlin Treaty on Diplo-
matic Policy Making”. The Journal of Southeastern European Studies, 38, f. 63-86.
https://doi.org/10.26650/gaad.1144714

26 Frashéri, K..., f. 85-95.

komb unik si pér racén, gjuhén, traditat dhe historin€”, kishin t€ drejtén
e patjeté€rsueshme té€ organizoheshin dhe konsideroheshin “trup i vetém
e 1 organizuar nén udhéheqjen e njé geverie t&€ vetén”. Argumentimi
bazohej mbi idené progresiste t€ shekullit, duke thirrur parime ligjore
ndérkombétare té Kongresit t&€ Vjenés.”’

Komunikimi diplomatik paralel i Lidhjes me kancelarité evropiane,
si Memorandumi drejtuar Lordit Beaconsfield (13 qgershor 1878),
telegrami kolektiv i 459 myslimanéve dhe té krishteréve t€ Tetovés,
peticioni 1 Shkodrés déshmojné pér efektin influencues té faktorit
shqgiptar mbi diskursin diplomatik publik. Né két€ optiké, konsulli
anglez né€ Shkodér, Kirby Green, né telegramin e tij t& 13 qershorit 1878
drejtuar Lordit Beaconsfield, pranonte substancén e argumentit shqiptar,
duke pohuar se “shprehja se Shqipéria nuk do ta pranonte lehté t&
injorohej” nuk mund t€ kundérshtohet. Ai vlerésonte se shqiptarét ishin
“lénda luftarake ideale”. Megjithaté, vézhgimet e tij nuk u pérkthyen
asnjéheré né mbéshtetje politike konkrete.?® Logjika e interesit imperial
britanik dominoi mbi ¢do konsideraté té t€ drejtave kombétare. Politika
britanike e “splendid isolation” dhe ruajtjes s€ status quo-sé osmane
paracaktonte indiferencén e saj ndaj aspiratave shqiptare.?’

Traktati i Berlinit dhe pasojat territoriale pér popullin shqiptar

Traktati i Berlinit, i nénshkruar mé 13 korrik 1878, ndonése rishikoi
dispozitat mé ekstreme t€ Shén Stefanit mbeti katastrofik pér popullin
shqiptar. Né kété kontekst, territoret shqiptare u trajtuan si njési té
shkémbyeshme ndérmjet pretendimeve té shteteve fqinje, duke injoruar
parimin e etnicitetit. Territoret ¢ Plavés dhe Gucisé i kaloheshin Malit
té Zi (sipas nenit 28), Ulqini parashikohej t’1 kalonte Malit t&€ Zi dhe
Gregqia siguronte perspektivén e rishikimit t€ kufijve me Thesalin€ e
Epirin.*

27 Salihu, M. A. (2019). “The Albanian League of Prizren: Historical Overview”.
DOAJ, . 45-52. Memorandumi i Lidhjes Shqiptare té Prizrenit drejtuar Lordit Bea-
consfield, 13 gershor 1878. Botuar né: Frashéri, K. (1989)..., Shtojca II, f. 300-310.
28 Dauti, D. (2018)..., f. 50-80. Kolasi, K. (2013). Studim mbi Lidhjen Shqiptare té
Prizrenit, f. 209.

2 Po aty.

30 Frashéri, K..., f. 110-115.

Analiza juridike e traktatit déshmon njé vazhdimési t€ “indiferencés
séorganizuar”, ku Shqipérianuk njihej sisubjekt me personalitetjuridiko-
ndérkombétar. Si¢ artikulonte patrioti arbéresh, Anastas Kullurioti, né
gazetén e tij “Zéri 1 Shqipéris€” mé 21 tetor 1879, “Eshté me té vérteté e
cuditshme se si njé vend kaq afér Europés... njé popull 1 lidhur ngushté
me traditat e tij st€rgjyshérore... aq kémbéngulés pér lirin€, gjuhén dhe
zakonet e tij, €shté e véshtiré... qé t€ pérparojé me gjuhén dhe ndikimet
e njé populli tjetér... ndaj kushdo mund té gjykojé se sa pa mend ka
vendosur Kongresi i Berlinit g€ t€ copétohet Shqipéria”.’' Gjithashtu,
vlerésimet e shtypit evropian t€ kohés ishin mjaft pesimiste. Né kété
kéndvéshtrim, gazeta “Berliner Tageblatt”, t&€ nesérmen e mbylljes sé
punimeve, vlerésonte se Kongresi kishte prodhuar “njé kompromis qé
nuk kénaq askénd, por garanton paqgen pér periudhé té€ shkurtér”. Ky
parashikim u konfirmua nga perspektiva historike. Kongresi “pezulloi
cEshtjet thelbésore pa i zgjidhur ato”, duke hedhur themelet pér Luftérat
Ballkanike t& viteve 1912-1913. Studiuesit si Medlicott dhe Langer
theksojné se kalkulimet strategjike e dominuan ¢do konsideraté mbi
té drejtat e popullsive vendase, duke e shndérruar Ballkanin né njé
laborator té eksperimenteve diplomatike hegjemonike.’? Ky traktat nuk
zgjidhi krizén, por kodifikoi tensionet, g€ do t& kulmonin né€ Luftérat
Ballkanike, duke e 1é€né faktorin shqiptar né njé gjendje t€ vazhdueshme
té terra nullius diplomatike.*

Lidhja Shqiptare e Prizrenit: qéndresa institucionale
si formé e subjektivitetit politik

Lidhja Shqiptare e Prizrenit, e themeluar mé 10 gershor 1878, tri
dité€ para hapjes formale t€ Kongresit t€ Berlinit, né xhaminé Bajraklie
té Prizrenit, ku deri pak kohé mé paré ishte gendra e Vilajetit t&€ Kosovés,

31 Teksti i neneve 1, 3, 6 dhe 24 té Traktatit té¢ Shén Stefanit, cituar nga Historia e
Popullit Shqiptar, véll. II, f. 132-140. Shih, Sluglett & Yavuz (2011)..., f. 145-162.

32 Medlicott, W. N. (1938). The Congress of Berlin and After: A Diplomatic History of
the Near Eastern Settlement 1878-1880. London: Methuen & Co., f. 56-100. Langer,
W. L. (1950). European Alliances and Alignments, 1871-1890. 2nd ed. New York:
Alfred A. Knopf, f. 180-220

3 Ozkan, E. (2022)..., f. 70-75.

dhe e organizuar népérmjet Kuvendit t&€ Madh, i cili zgjati tre javé,
paraget momentin thelb&sor t€ institucionalizimit t€ vetédijes politike
kombétare shqiptare. Zgjedhja e Prizrenit si vendqendrim nuk ishte
rastésore. Ky qytet, i pozicionuar strategjikisht n€ zemér t€ Kosovés,
rajoni 1 paré 1 rrezikuar nga pretendimet serbo-bullgaro-malazeze,
ofronte bazén demografike dhe simbolike optimale pér konsolidimin e
frontit politik kombétar.>*

Programi politik 1 Lidhjes artikulonte dy kérkesa kryesore:
mbrojtja e integritetit territorial t& trojeve shqiptare kundér aneksimeve
té parashikuara nga traktatet ndérkombétare dhe bashkimi 1 katér
vilajeteve shqiptare né€ njési administrative autonome brenda
Perandoris€ Osmane, t€ pajisur me administraté kombétare, arsim né
gjuhén shqipe dhe shérbim ushtarak ekskluziv brenda territorit shqiptar.
Ky program paraqiste sintezén konsensuale ndérmjet rrymés radikale
(Komiteti 1 Stambollit, Abdyl Frashéri), e cila aspironte pér shtet
autonom shqiptar, si shkall€ drejt pavarésisé dhe rrymés s€ moderuar t&é
qargeve konservatore, qé¢ e konceptonte autonominé administrative si
qéllim né vetvete, té realizueshém me pélgimin e sulltanit.*

3 Dokumenti kushtetues i Kuvendit, Kararnameja, me 18 nene dhe e firmosur nga
47 pérfagésues té kazave té Vilajetit t€ Kosovés, né krye me Iljaz pashé Dibrén dhe
Abdullah pashé Drenin, parashikonte krijimin e Késhillit Drejtues Qendror me seli
né Prizren dhe degéve vendore né ¢do qytet me vendimmarrje unanime. Struktura
operative u artikulua né tre komisione funksionale: Komisioni i Punéve té Jashtme
(1 kryesuar nga Abdyl Frashéri me bashképunétorét Shaban Peja, Galip Shkupi dhe
Asaf Manastiri) g€ merrej me korrespondencén me Kongresin dhe me filoshqiptarét
jashté vendit; Komisioni i Punéve t&¢ Brendshme (nén drejtimin e Haxhi Shabanit)
me kompetenca administrative, urdhéruese dhe ushtarake; dhe Komisioni i Financave
(Sulejman Vokshi, Zija Prishtinés, Shefik Gjilanit, etj.) i ngarkuar me mbledhjen e
fondeve pér armatim. Lidhja u organizua pastaj né dy degé madhore: dega veriore
me qendér né Prizren, nén Iljaz pashé Cokun, me pérfagésues nga Kérgova, Tetova,
Prishtina, Mitrovica, Vugitérna, Shkupi, Gjilani, Manastiri, Dibra dhe Gostivari; dhe
dega jugore, me gendér organizimi né Gjirokastér, nén drejtimin e Abdyl Frashérit,
me pérfagésues nga Kolonia, Korga, Arta, Berati, Gjirokastra, Pérmeti, Vlora, Tepele-
na dhe Delvina. Delegatét e Shkodrés u bashkuan Kuvendit me 23 gershor, me Jusuf
Sokolin e 7 kreré t&€ Malésisé né krye, duke konfirmuar karakterin mbaréshqiptar té
organizatés. Shih, Historia e Popullit Shqiptar, véll. II, f. 145-152. Skendi, S. (2000).
Zgjimi Kombétar Shqiptar. Tirané.

35 Salihu, M. A. (2019)..., f. 45-55. Kolasi, K. (2013)..., f. 200-215.

Lidhja e Prizrenit ndryshonte thelb&sisht nga l€vizjet e tjera
kombétare ballkanike, jo vetém nga struktura organizative, por edhe
nga orientimi strategjik. Ndérkohé qé Serbia, Mali i Zi dhe Bullgaria
kérkonin sanksionimin ndérkombétar t&€ ekspansioneve territoriale
népérmjet aleancave me Fuqit¢ e Médha, Lidhja sfidoi hapur si
diplomaciné€ evropiane ashtu dhe autoritetin osman, duke afirmuar
sovranitetin popullor shqiptar si burim 1 vetém 1 legjitimitetit politik.
Kjo qasje e bénte Lidhjen aktor unik né panoramén politike ballkanike
té viteve 1870-1880.%

Veprimtaria konkrete e Lidhjes manifestohet népérmjet shumé
dimensioneve ndérvepruese. N& planin ushtarak, Lidhja organizoi forca
té armatosura pér t€ kundérshtuar dorézimin e Plavés dhe Gucis€ Malit
té Zi, duke 1 detyruar trupat malazeze t€ térhigeshin nén presionin e
rezistencés shqiptare. Ky akt i vetémbrojtjes t€ armatosur, i dokumentuar
nga raportet e diplomatéve evropiané té akredituar né Stamboll dhe
Vjené, konfirmoi paaftésiné e Portés s¢ Larté pér té zbatuar vendimet e
Kongresit té Berlinit dhe shqetésoi Fuqité e Médha, vecanérisht Austro-
Hungaring, e cila kishte interesa t€ drejtpérdrejta pér konservimin e
stabilitetit rajonal.’’

Kriza e Ulqinit paraget episodin simbolik kulminant té rezistencés
shqiptare. Pas thyerjes ushtarake malazeze nga forcat e Lidhjes, Fuqité
e Médha vendosén té detyronin Malin e Zi t’1 kalohej porti strategjik
1 Ulqinit. Lidhja kundérshtoi me forcé edhe kété vendim, duke nxitur
me t€ drejt€é opinionet diplomatike angleze dhe austro-hungareze
té raportojné me shqetésim né kancelarité e tyre. Sipas studiuesit
Hoxha diplomatét amerikané, pavarésisht distancés gjeografike dhe
izolacionizmit tradicional t€¢ Uashingtonit ndaj ¢éshtjeve evropiane,
raportuan me holl€si pér natyrén thellé€sisht nacionaliste t€ Lidhjes
dhe vendosmériné e saj té rezistencés, duke dhéné késhtu vlerén e
njé déshmie t€ paanshme pér réndésiné ndérkombétare té 1&vizjes.’®
Ndérhyrja navale e kombinuar e Fuqgive t&€ Médha (tetor 1880), i pari
lloj 1 veprimtaris€ shtrénguese shumépaléshe té Fuqive t€ Médha kundér
rezistencés shqiptare imponoi dorézimin e Ulqinit, por njékohésisht

3 Hoxha, A. R. (2009)..., f. 7-11.
37 Frashéri, K..., f. 155-165.
3% Hoxha, A. R. (2009)..., f. 11-12.

ndérkombétarizoi ¢éshtjen shqiptare si temé e opinionit publik evropian.
Shtypi britanik, gjerman dhe francez asokohe raportoi gjerésisht mbi
rezistencén shqiptare, duke e cilésuar si fenomen politiko-ushtarak, i
cili kishte kapércyer kufijté e vémendjes diplomatike dhe kishte hyré né
diskursin publik evropian, si ¢éshtje e panjohur deri atéheré.* Gjithashtu,
aksioni ushtarak dhe diplomatik i Lidhjes arriti t€ modifikoj€ pjesérisht
vendimin e Kongresit t€¢ Berlinit sa u pérket kufijve me Greqiné, duke
fituar territoret né Jug pérmes rezistencés, edhe pse kostoja njerézore
dhe institucionale e késaj qéndrese ishte e madhe.

Autonomia politike dhe evoluimi institucional

Né planin politik, Lidhja tregoi kapacitetin e saj institucional
népérmjet formimit gradual t&€ strukturave qeverisése. Mekanizmat
administrativé t€ vendosur nga Lidhja, si mbledhja e taksave,
administrimi 1 drejtésisé, koordinimi ushtarak, u pérafruan gjithnjé e
mé shumé me atributet e shtetit modern, duke e kthyer Lidhjen, sipas
formulimit t€ historiografis€é shqiptare, né¢ “shtet n€ embrion”. Ky
karakter de facto shtetéror i Lidhjes u njoh edhe nga vézhguesit e huaj.
Sipas Krisafit, konsulli grek n€ Shkodér e cilésoi Lidhjen si “shtet
brenda shtetit”,* duke konstatuar se tashmé né Prizren kishte marré
formé nj€ strukturé qeverisése e pérkohshme, duke e pranuar késhtu,
karakterin e ploté politik t& organizatés. N¢ fazén e saj mé té zhvilluar,
Lidhja e shpalli veten Qeveri t€ Pérkohshme Shqiptare dhe krijoi njé
ushtri prej rreth 20 000 njerézish nén komandén e Sylejman Vokshit,
duke vendosur kontrollin e vet mbi rajonin e Kosovés dhe filluar
mbledhjen e taksave edhe né viset e tjera shqiptare. Transformimi i saj
nga instrument mbrojtés, né€ aktor autonom politik dhe eventualisht né
opozicionin e drejtpérdrejt€é ndaj Portés s€ Larté, shénon maturimin
institucional té Lévizjes Kombétare.*!

Porta e Larté, e gjendur mes presioneve financiare dhe detyrimeve
ndérkombétare, tentoi fillimisht bashképunimin taktik me Lidhjen,

¥ Gawrych, G. W. (2006)..., f. 75-100.

4 Krisafi, K. (2009). “Lidhja Shqiptare e Prizrenit dhe faktori ndérkombétar”. Stu-
dime Historike, nr. 1-2, f. 209-213.

41 Sluglett, P. & Yavuz, M. H. (2011)..., f. 180-195. Skendi, S. (1953)..., f. 228-232.

duke e konceptuar si levé diplomatike kundér vendimeve té Berlinit,
porse rreth vitit 1880 ajo ndjeu se Lidhja Shqiptare po transformohe;j
né organizém me dinamiké autonome. Relacioni mes Portés s¢ Larté
dhe Lidhjes Shqiptare t€ Prizrenit nuk mund t€ konceptohet sipas
skemave binare t€ bashképunimit ose t€ kundérvénies. Ky raport
paraqiste dinamikén e paradoksit strategjik. Porta 1 inkurajoi shqiptarét
t& kundérshtonin vendimet e Kongresit, pra si mjet presioni diplomatik
ndaj Fuqgive t&¢ Médha, porse ajoudetyruat’u dorézonte Fuqive evropiane
territoret e premtuara dhe e sulmoi Lidhjen ushtarakisht. Sipas Sohrabi,
ky paradoks reflekton kontradiktén gendrore té géllimeve osmane.
Autoritetet osmane e shihnin dhe e vlerésonin mobilizimin shqiptar si
mburojé gjeopolitike dhe njéherazi stepeshin pérballé konsolidimit té
Lidhjes, si forcé politike autonome.

Gérshetimiirezistencés ndaj vendimeve t€ Berlinit me kundérvénien
e mévonshme ndaj veté Port€s “demokratizoi” Lidhjen si 1€vizje. Ajo
nuk luftonte thjesht pér kufijté, por pér parimin e sovranitetit shqiptar,
si burim primar 1 legjitimitetit politik. Ky dimension i jep Lidhjes
karakterin e fenomenit t€ paré politik shqiptar t€ konceptualizuar mbi
bazén e popullit si entitet i vetém kolektiv. Dimensioni ndérkombétar
1 veprimtarisé s€ Lidhjes ishte po aq i1 réndésishém sa ai ushtarak. Si¢
véren studiuesi Krisafi, ndérhyrjet energjike t&€ drejtuesve té saj prané
kancelarive té¢ Fuqive t€¢ Médha, pér njé periudhé mé se trevjecgare,
do té shtronin pér heré té paré pér zgjidhje ndérkombétare ¢éshtjen
shqiptare né térésiné e vet.*? Njé delegacion i Lidhjes i kryesuar nga
Abdyl Frashéri, né muajt prill-qershor 1879, vizitoi kryeqytetet e té
gjashté Fuqive pjesémarrése né¢ Kongresin e Berlinit, duke transmetuar
vendosmériné shqiptare se ¢do aneksim i métejshém do té conte né
lufté. Paralelisht, u ndérmorén negociata intensive me palén greke: pala
shqiptare propozoi bashkimin real me tre dikastere t& pérbashkéta (sipas
modelit austro-hungarez), por Athina vuri si kusht cedimin e Shqipérisé
Jugore. Abdyl Frashéri pastaj ofroi bashkimin personal, ku dy shtete do
té ndanin vetém kurorén duke ruajtur plotésisht parlamentet, geverité,
gjyqésorin, ushtriné dhe financat e tyre té pavarura, por edhe ky u

# Krisafi, K. (2009). “Lidhja Shqiptare e Prizrenit dhe faktori ndérkombétar”. Stu-
dime Historike, nr. 1-2, f. 209-213.

refuzua nga ana greke, gjithashtu edhe propozimi i konfederatés greko-
shqiptare, 1 hartuar nga nénsekretar i shtetit britanik Charles Dilke,
déshtoi. Sipas Abdyl Frashérit, déshtimi shpjegohej thjesht: “Ata nuk
duan t€ njohin t€ drejtat tona... ata duan njeréz t€ nénshtruar dhe jo t&é
barabarté me ta”,* formulim ky qé tregon qartésin€ e vetédijes politike
shqiptare dhe shkallén e pjekurisé juridike t€ argumentimit. Kulmi 1
eksperimentimit juridik erdhi me 3 tetor 1879, kur Kuvendi i Komitetit té
Lidhjes Shqiptare n€ Prizren, népérmjet nj€ peticioni drejtuar Sulltanit,
propozoi “krijimin e njé Principate t& liré dhe t& pavarur ose i njé
Republike t&€ Shqipérisé dhe t&€ Rumelisé (Maqgedonis€) me Manastirin
si kryeqytet”,* duke kaluar haptazi nga kérkesa ¢ autonomis¢ brenda
Perandorisé Osmane né projektin e shtetit t€ pavarur.*

Likuidimi ushtarak i Lidhjes nga ushtria osmane né pranverén e vitit
1881, me arrestimin e Abdyl Frashérit dhe shpérbérjen e strukturave t&é
saj, shénoi fundin formal t€ késaj faze. Megjithaté, ndikimi i saj historik
tejkalonte gjatésin€ e veprimtaris€ institucionale. Nga perspektiva
e teorisé juridiko-ndérkombétare, periudha 1875-1881 realizoi dy
transformime strukturore me pasoja kohore té€ gjata. Transformimi i
paré: ndérkombétarizimi de facto 1 ¢éshtjes shqiptare, kthimi i saj nga
problem 1 brendshém administrativ osman né variabél gjeopolitik té
njohur joformalisht nga sistemi multilateral evropian. Diplomatét e
Fuqive t€ Médha né raportet e tyre konsullore dhe analizat strategjike,
tanimé e trajtonin dimensionin shqiptar si faktor t€ paevitueshém
té¢ kalkulimeve ballkanike. Kjo njohje implicite, e dallueshme nga
njohja de jure paraget dimensionin e heshtur t&€ “suksesit” t¢ Lidhjes.
Ndérsa, transformimi i dyté: prodhimi 1 precedentit doktrinal, ku
korpusi dokumentar i periudhés 1878-1881 u bé themeli ideologjik
dhe organizativ mbi t€ cilin Lévizja Kombétare Shqiptare ndértoi
argumentimin e saj diplomatik drejt Shpalljes s¢ Pavarésisé (1912) dhe
njohjes ndérkombétare népérmjet Konferencés s€¢ Ambasadoréve té
Londrés (1912-1913).

 Po aty.

“ Po aty.

4 Schumacher, L. R. (2014)..., f. 72-78. Frashéri, K..., f. 170-180. Salihu, M. A.
(2019)..., f. 35-45.

Pérfundime

Analiza e zhvillimeve historike dhe diplomatike t€ periudhés 1875-
1881, e trajtuar né¢ optikén e Krizés Lindore, lejon formulimin e disa
pérfundimeve sintetike mbi trajektoren e subjektivitetit politik shqiptar.
Periudha e shqyrtuar shénoi kalimin kritik t€ ¢éshtjes shqiptare nga
njé problematiké thjesht administrative e brendshme e Perandorisé
Osmane né nj€ variabél gjeopolitik t€ pashmangshém brenda sistemit t&
diplomacis€ multilaterale enropiane. Edhe pse Fugqité ¢ Médha tentuan
ta margjinalizonin faktorin shqiptar né nivel formalo-juridik, rezistenca
aktive dhe artikulimi i qarté politik i Lévizjes Kombétare imponuan
njohjen de facto t€ Shqipérisé si entitet me interesa strategjike né Ballkan.

Analiza dokumenton déshtimin strukturor t€ Koncertit Evropian pér
té integruar parimin e etnicitetit dhe t€ vetévendosjes né arkitekturén e
re t€ rendit rajonal. Shpérfillja e pretendimeve shqiptare né Kongresin
e Berlinit nuk ishte pasojé e mungesés sé informacionit, por produkt
i njé doktrine juridiko-ndérkombétare, qé njihte si subjekte vetém
shtetet sovrane ose ato entitete t€ mbéshtetura nga Fugqité e Mé&dha.
Hapésira etnike shqiptare u trajtua si ferra nullius, e disponueshme
pér kompensime territoriale ndérmjet shteteve fqinje. Mungesa e ¢do
referimi ndaj shqiptaréve né tekstin e Traktatit t€ Shén Stefanit dhe té
Aktit Final t& Berlinit nuk ishte neglizhencé protokollare, por pasojé
e drejtpérdrejté e késaj logjike kompensuese, e cila e reduktonte
popullin shqgiptar né mas€ demografike pasive, duke e privuar nga ¢do
personalitet juridiko-ndérkombétar.

Lidhja Shqiptare e Prizrenit pérfagéson kalimin nga rezistenca
lokale n€ organizim politik t& strukturuar me atribute proto-shtetérore.
Formimi 1 organeve ekzekutive, ushtarake dhe gjyqésore, si dhe
mbledhja e taksave nén autoritetin e Lidhjes, déshmuan kapacitetin e
elitave shqiptare pér t€ prodhuar njé model vetégeverisés funksional. Ky
model sfidonte njékohésisht pretendimet aneksioniste té shteteve fqinje
dhe autoritetin e Portés s¢ Larté. Réndésia historike e Lidhjes reziston
pikérisht né synimin e dyfishté: nga pasiviteti demografik né agjenci
politike t€ organizua, ¢ka pérbén kontributin e saj té pakthyeshém ndaj
formimit té shtetit kombétar shqiptar.

Dinamika ndérmjet Lidhjes Shqiptare dhe Perandoris€ Osmane
déshmoi njé kontradikté strukturore t€ papajtueshme. Ndérsa fillimisht

mobilizimi shqiptar u instrumentalizua nga Stambolli si mjet presioni
diplomatik ndaj Fuqive t€ Médha, ky bashképunim taktik u shndérrua né
konflikt frontal sapo Lévizja Kombétare kaloi nga mbrojtja e integritetit
territorial né kérkesén pér autonomi administrative dhe politike. Lidhja
shfrytézoi tolerancén fillestare osmane pér t€ zgjeruar kapacitetin e saj
organizativ dhe pér t€ ushtruar funksione ekzekutive mbi territorin.
Kontradikta u bé e pazgjidhshme kur autonomia institucionale e
Lidhjes arriti shkallén e kércénimit t€ autoritetit gendror. Eliminimi i saj
ushtarak né vitin 1881 konfirmoi shképutjen pérfundimtare ideologjike
té elitave shqiptare nga osmanizmi dhe vendosi Lévizjen Kombétare
qartésisht n€ logjikén e emancipimit sovran.

Periudha 1878-1881 krijoi bazamentin doktrinar, hartén
gjeopolitike t€ pretendimeve territoriale dhe arkivin diplomatik mbi
té cilén u ndértua procesi i Shpalljes sé Pavarésisé né vitin 1912.
Argumentet e elaboruara nga rilindésit gjaté kétyre viteve mbi unitetin
gjuhésor, kulturor dhe historik té katér vilajeteve shqiptare mbetén
shtylla kurrizore e diskursit shtetformues shqiptar né dekadat pasuese.
Korpusi 1 memorandumeve, peticioneve dhe propozimeve politike té
adresuara ndaj kancelarive evropiane déshmoi se elitat shqiptare kishin
arritur nivelin e formulimit t€ pretendimeve juridiko-ndérkombétare té
géndrueshme, té mbéshtetura mbi argumente historike, demografike
dhe gjeostrategjike t€ artikuluara me saktési, t€ cilat do t€ shfageshin
sérish, thuajse identike, né€ negociatat e Konferencés s¢ Ambasadoréve
té Londrés (1912-1913).

N¢E perspektivén e teorisé historike, rasti shqiptar gjat€ Krizés
Lindore demonstron se legjitimiteti i njé 1€vizjeje kombétare nuk varet
ekskluzivisht nga njohja juridike e jashtme, por konsolidohet népérmjet
géndrueshmérisé dhe koherencés s€ veprimit kolektiv té€ organizuar.
Organizimi institucional 1 Lidhjes, rezistenca e armatosur ndaj
vendimeve t€ Kongresit, formulimi i programit kombé&tar me pretendime
territoriale t€ argumentuara dhe aktivizimi 1 opinionit publik evropian
népérmjet diplomacisé paralele, té gjitha kéto dimensione konfirmojné
se edhe njé aktor asimetrik, pa mbéshtetje té Fuqive t&€ Médha dhe pa
njohje formale shtetérore, mundet t€ ndérkombétarizojé ¢éshtjen e vet
dhe t€ imponojé praniné e vet politike mbi diskursin diplomatik té
epokés.



